
Izvod iz biltena dnevnih događaja za protekli
vikend

Za protekli vikend ( u vremenskom periodu od 20.10-
23.10.2023.godine) iz oblasti sprečavanja i otkrivanja
kriminaliteta , na području Hercegovačko-neretvanskog kantona ,
registrovano je 12  prijava i to na području Mostara 6, na području
 Konjica 2, na području Jablanice 3  i na području Čitluka 1.

Iz oblasti javnog reda i mira registrovano je 12 slučajeva   i to na
području Mostara 4, na području Jablanice 3, na području Čapljine
1, na području Čitluka 1 i na području Konjica 3.

Iz oblasti bezbjednosti saobraćaja   registrovane su 23
saobraćajne nezgode i to na području Mostara 11, na području
Čitluka 3, na području Prozora 1, na području Čapljine 3, na
području Konjica 2 i na području Jablanice 3   u kojima su tri   lica
 zadobila teške tjelesne povrede, devet lica lakše tjelesne povrede
dok je jedno lice zadobilo povrede neutvrđenog stepena.

Od evidentiranih događaja izdvajamo:

20.10.2023.godine oko 13,00 sati pripadnici Sektora krim.
policije MUP-a HNK su u gradskom području Mostara lišili
slobode jedno lice kod koga su pretresom pronađena četiri
komada paketića sa NN materijom bijele boje i jedan paketić sa
sadržajem nn biljne materije, dva rasklopiva noža i mobitel. Po
usmenoj Naredbi Opštinskog suda Mostar pronađena je veća
količina osušene i sirove biljne materije , dvije digitalne vage ,
dvije mrvilice, tri veća omota u pvc kesama sa sadržajem NN
bijele materije i više komada paketića sa sadržajem NN biljne i
NN bijele materije pripremljene za prodaju za iznose od 10 i 20
KM. Zatim , jedna vojna PAP CZ i   ručna bomba. Na gradskom
području Sjever , isto lice je dobrovoljno predalo dvije NN biljke
visine 120 cm i plastične bidone i posude za navodnjavanje koje
su se koristile za navodnjavanje nasada biljne NN materije koja
svojim izgledom asocira na opojnu drogu Marihuanu. Lice je
zadržano u službenim prostorijama i izvršena je krim. obrada a o
svemu je upoznat tužilac.

20.10.2023.godine oko 21,00 sati pripadnici PS Jablanica su u
Ul. Pere Bilića izvršili pretres ugostiteljskog objekta Tripoli i tom
prilikom kod lica K.H.(1995) pronašli 2 tablete „Akineton“ . Isti je
lišen slobode i zadržan radi krim. obrade.
20.10.2023.godine u 11,25 sati u Ul. A.Šantića u Mostaru
dogodila se saobraćajna nezgoda u kojoj su učestvovali S.Š.
(1943) sa vozilom „Ope Corsa“ i pješakinja J.S.(1958) koja je tom
prilikom zadobila teške tjelesne povrede. Na licu mjesta izvršen
je uviđaj.
20.10.2023.godine u 13,50 sati na platou muzeja „Bitka za
ranjenike“ u Jablanici dogodila se saobraćajna nezgoda u kojoj
su učestvovali B.Z.(1953) iz Mostara sa vozilom „Škoda Octavia“
i pješakinja Š.M.(1963) državljanka Slovenije koja je tom prilikom
zadobila povrede neutvrđenog stepena te je prebačena u KBC
Mostar na daljnje liječenje.
22.10.2023.godine u 23,35 sati u mjestu Ortiješ , opština
Mostar , dogodila se saobraćajna nezgoda u kojoj su učestvovali
A.R.(2002) sa vozilom „VW Passat“ i NN vozač sa NN vozilom koji
je napustio lice mjesta. Vozač A.R. je zadobio lakše tjelesne
povrede.

